
今日是清明節，惟新冠肺炎疫情持續，

政府推出防疫措施列明掃墓人士若非同住

不得超過4人同行，除非同住才可不限人

數，部分市民為避免正日人多擠迫，昨日

提前到墳場掃墓。香港文匯報記者現場所見，一眾孝子賢孫均有佩載口罩，更有巿民

獨自前往拜祭先人。華人永遠墳場管理委員會昨日提醒市民掃墓時遵守「限聚令」，

政府則強烈呼籲市民押後掃墓計劃，減少不必要外出。

清明時節要分分 拜祭路上勿聚人
有市民昨提早祭祖 政府強烈呼籲押後掃墓

■香港文匯報記者 文森

黑醫護罷工迫封關 轉頭外遊帶毒回港

和合石及鑽石山墳場昨日有市民提早拜祭祖
先，他們均準備鮮花、紙紮祭品和香燭，但

每個往拜祭的家族人數都不超過政府政策規定的
「四人行」，且只準備少量祭品，亦沒有人在現場
「開餐」。
與兒子和兒媳婦同行的李先生表示，往年會與其

他家族成員一同到和合石掃墓，但今年因應疫情，
部分家人選擇不外出，且大家時間難以將就，故只
有自己一家前往，氣氛不如往年，而特意選擇平日
前往拜祭先人，乃避免正日及周末遇上大量人潮。

婆婆戴罩自己一個上山
在購買祭品方面，他表示價格與以往相若，簡單

購買水果、燒肉、紙紮品和香燭已花費數百元。為
保障自身安全，他會全程佩戴口罩，而且不會進食
拜祭用的食品，只把食品留在墳前待清潔人員清
理。
黃婆婆昨日則獨自一人拉着購物車上山，表示以

往會相約7兄弟姊妹及一家大細往拜祭父母，但今
年遷就不了大家的時間，加上不想正日人多擠迫，
所以選擇自行上山拜祭，「也不是第一次自己上山
拜祭，既然大家的時間都難以遷就，不如就自己時
間。」
另一巿民張先生則說，以往會與家人相約在正日

一同拜祭，但今年亦因時間難以遷就，故自行前往
和合石。對於政府實施「限聚令」，他表示並不影
響他們一家拜祭，「即使我和家人相約去拜祭也只
是三個人，今年只是約不到時間，所以自己一個來
拜祭。」
以往會和胞姐一家掃墓的周小姐則表示，由於擔

心多人外出會容易感染新冠病毒，因此決定分開前
往拜祭。她指清明節掃墓是每年例行公事，但疫情
嚴峻，為避免兒子外出，昨日只與丈夫到和合石，
直言「速去速回比較好」。

華永會提醒勿多於4人聚集
華永會昨日亦強烈建議市民盡量分散在其他日子

到墳場拜祭，避免構成人潮，並提醒巿民掃墓並非
「限聚令」中可豁免活動，除非是共住同一居所，
否則不得多於4人聚集，又指出掃墓時群組間亦需
距離1.5米，市民須戴口罩，並盡量縮短逗留時間。
特區政府發言人則再度強烈呼籲市民盡可能押後

掃墓計劃，避開清明節人多擠迫的高峰期，以減低
人流和減少密集的近距離接觸，降低病毒傳播風
險，需要往掃墓人士亦須遵守不多於4人聚集規
定，並避免與親友在拜祭場地聚餐。使用易燃物品
如酒精噴霧及酒精搓手液等消毒用品時，應遠離火
種、香燭冥鏹及化寶爐。

■李先生一家三口昨提前到和合石拜祭先人。 香港文匯報記者攝

■鑽石山墳場，清明祭祖掃墓要守規例。
香港文匯報記者攝

■市民提早拜祭祖先，準備鮮花、紙紮祭品和香燭。
香港文匯報記者攝

「隔籬飯香」、借外國一
啲以偏概全嘅消息嚟抹黑特
區政府一向係黃絲嘅慣技。
「黃絲工會」嘅香港調酒師
工會主席侯翠珊嗰頭話對特

區政府為防疫規限人群聚集表示不滿，但
轉頭又話政府防疫工作做得唔夠，導致香
港「疫情失控」，叫政府跟「冇咩確診個
案」嘅英國學嘢，真係「龍門任佢搬」。
有醒目嘅網民就指，英國近日單日嘅確

診個案創新高，所以侯翠珊係亂噏當秘
笈，睇嚟黃營真係「蜀中無大將，廖化作
前鋒」！
侯翠珊早前出席《城市論壇》時話，香
港嘅防疫工作同企業支援都唔及英國，仲話
英國「做得好好」，所以新增個案飆升得唔
勁，叫特區政府「好好學習」喎。
該片段隨即俾網民截圖澄清，話事實係

英國當日新增2,885宗確診個案，是英國自
疫情以嚟嘅新高，並紛紛恥笑侯翠珊係「低
質黃絲」。「Willson YL Yap」揶揄：「人
一黃，腦死亡。」「Fion Leong」亦質問：
「英國控制得咁好，點解唔快啲去英國避
疫？相反仲要大批人搶天價機票返香港
嘅？」
工聯會立法會議員陸頌雄睇完亦忍唔住

喺facebook開post寸侯翠珊，問對方到底有
冇睇新聞，「知唔知英國首相、王儲、衛生
大臣都中咗招？」
佢仲話，「黃絲」水平低就眾所皆知，

但舉辦節目嘅香港電台亦要負責，唔應該畀
啲「黃絲工會」周圍「派膠」、誤導觀眾。
網民「Davis Man」留言道：「講者無Fact
check就想當然，錄播的編輯又唔去查證，
RTHK（港台）幾時變得咁馬虎？」

■香港文匯報記者 鄭治祖

香港文匯報訊（記者 高鈺）
疫情持續嚴峻，學校復課無期，
學界開始擔心，已延後的文憑試
能否於本月24日順利開考也未可
知。教評會昨日建議，教育局及
考評局應及早準備考試再次延
期、壓短甚至考慮是否取消的
「第三方案」，而大專院校亦可
延至9月下旬或再之後開課。
據了解，現時學界及當局仍以
本月底開考文憑試為目標，但亦
開始討論是否要再有應變，暫不
會輕言取消考試。
教評會認為，考試仍有空間再

延一個月，配合放榜及大學開學
延至9月下旬，料也無礙學生升
學；若情況有變化至6月尾才能
進行，考試或要壓短如只考4個
核心科，甚至認真審視是否能夠
取消，重點是要以師生安全為念
及早準備。
除應屆考生外，SEN學生於疫

情下也面對較大挑戰。教育局昨
去信全港學校校長，指局方已針
對自閉症、過度活躍症、讀寫障
礙學生適應停課及網上學習製作
支援策略及資源，學校可重新調
整支援計劃，並與家長共同檢視
SEN生進度。
另就疫情停課下學生壓力及情

緒問題，局方亦正與專業團體籌
備推出加強支援，照顧其精神健
康。

英冇咩確診個案? 黃絲又亂噏抹黑港
香港近日嘅新冠肺炎確
診個案多數都有外遊記
錄，有責任心嘅市民都明
白喺呢個非常時期盡量唔
好外遊。

屯門醫院一名喺內科工作嘅護士，竟然
喺上月中下旬英國疫情爆發期去嗰度旅
行，返來後就發現中招，仲有網民爆料話
佢早前曾積極參與醫護罷工。
好多網民就話啲人講到罷工救港咁偉
大，要政府封關自己轉頭走去外遊又回
來播毒，真係黑醫護唔信得，又提醒啲
管理層醒下，呢啲害群之馬唔留得㗎。
疫情喺香港蔓延初期，「醫管局員工
陣線」夥同班黑醫護搞政治罷工，仲搵
咗一個好冠冕堂皇嘅理由，聲稱為咗減
少香港疫情散播嘅風險，要逼政府「全

面封關」。但呢啲無良罷工唔得人心，
最終草草收尾。
醒目嘅人肯定當時就睇穿佢哋實質係搞

緊政治罷工，而唔係所謂「為咗抗疫」，
但估都估唔到啲黑醫護竟然夠膽做得咁出
位。有網民爆料，早前屯門醫院感染新冠
病毒嘅醫護，係一名黑醫護，喺醫護罷工
嘅第一晚就積極響應，到罷工最後一日，
上午罷工，夜晚仲shs night。呢位為逼香
港政府「全面封關」，而唔惜忍住內疚罷
工嘅醫護，竟然喺英國疫情爆發、留學生
湧緊返嚟嘅時候去嗰度遊玩，可見佢都幾
咁擺抗疫、擺港人嘅安危喺心度。
「醫管局員工陣線」早前高調「譴責」

一名女警喺病房唔佩戴口罩，醫管局都回
應聲稱事件對佢哋醫院運作造成很大影
響。

有網民就話，啲人都應該譴責埋呢位外
遊黑醫護，「明知係疫區，都死出去，而
（）家又返來播毒，呢位同事對香港醫
療系統好大負擔喎！做人公平d（啲）好！
唔好只係鬧人無帶（戴）口罩！同事回來
播毒都應要受到譴責！」
「Lydia Yau」就揶揄佢「講到罷工救港

咁偉大，要政府封関（關）就唔封自己，
轉頭走去外遊回來播毒。」「Derek
Wong」感歎：「黑醫護真係只顧自己，不
理他人。」「Csy Chan 」都話：「搞罷工
唔成，就去外國惹毒返香港，呢d（啲）真
係黑心黑護！」「Karey Lee」就覺得「黑
醫護真係累人累物，影衰愛心醫護人
員」。「Haagen Dazs Yeung」則提醒醫
管局管理層：「害群之馬還能留嗎？管理
層醒下！」 ■香港文匯報記者 文根茂

■維港兩岸
大廈外牆燈
飾標語「疫
境同心 你
我加油」，
為抗疫醫護
無私奉獻而
打氣加油。
香港文匯報

記者攝 ■向堅守崗位的醫護人員致敬。 香港文匯報記者攝

■大廈外牆燈飾標語展示活動。 香港文匯報記者攝

全港社區抗疫連線昨日和今天舉辦「向堅守崗位的醫護人員致敬——大廈外
牆燈飾標語展示活動」，獲多間大型企業響應，於晚上7時半至8時正，在維
港兩岸商廈外牆以燈飾標語展示多種正面訊息，為一眾在最前線堅守崗位、對
抗病毒的醫護人員打氣。

昨晚8時，香港社區基金亦發起「為香港鼓掌」（Clap for Hong Kong）活動，市民齊拍掌為醫護打
氣，衛生防護中心及香港警務處等亦上載短片，齊齊向堅守崗位的醫護鼓掌。

■衛生防護
中心及香港
警務處，齊
向堅守崗位
的 醫 護 鼓
掌。
網上圖片

為香港鼓掌


